
UUM ONLINE: Berbekalkan semangat berpasukan, saling hormat menghormati dan kasih sayang warga 
kampus turun padang untuk bergotong-royong di samping mendekati kehidupan masyarakat. 

Menurut Ketua Seksyen Grafik, UUM Corporate Communication (Corporate Comm.), Nor Azli Abdul Aziz 
berkata, usaha murni ini disertai sukarelawan UUM seperti Jabatan Pendaftar, Pusat Kaunseling dan para 
pelajar sempena Program Sungai Lestari Harapan Bersama – Hari Sungai Dan Komuniti Peringkat Negeri 
Kedah. 
 
“Universiti Utara Malaysia sentiasa memberi kerjasama dalam segala program dan usaha yang dilakukan 
oleh pihak kerajaan negeri.  
 
“Sekalipun sibuk dengan urusan kampus dan kuliah, tidak menghalang staf dan pelajar turun padang untuk 
melakukan kerja-kerja pembersihan secara bergotong-royong tanpa mengira latar belakang mendekati 
sambil beramah mesra dengan penduduk Kampung Berjaya, Alor Setar,” ujarnya.  
 
Tambahnya, program yang disertai pelbagai agensi, institusi pendidikan dan pelajar sekolah ini bertujuan 
memberikan kesedaran kepada masyarakat setempat tentang kepentingan untuk memelihara dan 
memulihara alam sekitar.  
 
Beliau turut merakamkan ucapan terima kasih di atas sumbangan dan khidmat bakti yang diberikan 
terutamanya staf dan pelajar UUM yang melaksanakan tanggungjawab sosial dengan cemerlang.  

